
tandis qu'ils harenguent : & plufieurs autres fem-
blables trai¢ts de Magicien. Mais ie ne me fuis
iamais rencontré en tels fpe®acles. On nous don-
noit auffi & entendre deuant qu’arriuer 13, que le ma-
lin efprit tourmétoit fenfiblemét le corps de ces pau-
ures géts ault le baptefme, & non apres; ie n'ay rien
veu de tout cela, ny ouy dire eftant fur le lieu, quoy
que ie m’en fois fort enquefté. Ce que ie mets icy,
a fin de rembarrer les [95] faux tefmoins de Dieu,
comme les appelle S. Paul: c'eft a dire, ceux qui
racontent des faux miracles pour honnorer Dieu.
Combien que l'efcrivain du factum, qui a controuué
tel menfonge, n’auoit pas deffein d honnorer Dieu,
en auanc¢at ces miracles: ains de charger les Iefuites
comét que ce fuft.

Les Sauuages m’ont bien fouuent dit, que du temps
de leurs Peres, & auant la venu& des Frangois, le
Diable les maftinoit fort, mais qu’il ne le faic plus
maintenant, comm’il appert. Membertou aufli m’a
affeuré qu’eftant encores Autmoin (car il ’auoit efté,
& fort celebre) le Diable s’eftoit apparu fouuétesfois
a luy: mais qu’il 'auoit quitté, ayant fort bien cogneu
qu’il eftoit mefchant, parce qu'il ne commandoit
iamais que de mal faire. Voila tout ce que i'en ay
peu apprendre.

[96] Ils croyent vn Dieu, ce difent-ils: mais ils ne
feaunent le nommer que du nom du Soleil Ni/caminou,
Ny ne f¢auent aucunes prieres, ny facon de 1'adorer.
Vn ieune Autmoin interrogé par moy fur cela, re-
fpondit: Que quand ils eftoyent en neceffité il prenoit
fa robe facrée, (car les Autmoins ont vne robe pre-
cieufe, exprés pour leurs Orgies) & fe tournant vers
1'Orient difoit, Nifcaminou hignemodiy ninem marcodam :



